
shakllantirishda muvaffaqiyatli qo‗llagan. Ushbu tajriba O‗zbekiston ta‘limida ham 

amaliy ahamiyatga ega bo‗lishi mumkin. 

O‗zbekistonda xalqaro tajribalarni qo‗llash bo‗yicha tavsiyalar 

 Ta‘lim tizimini innovatsion menejment asosida boshqarish. 

 O‗qituvchilarni malaka oshirishni xalqaro standartlarga moslashtirish. 

 Ta‘limda sifat monitoringini joriy etish. 

Xalqaro tajribalardan foydalanish ta‘limda nafaqat metodik va texnologik 

yondashuvlarni, balki ma‘naviy va madaniy jihatlarni ham hisobga olgan holda 

amalga oshirilishi lozim. Shundagina, o‗quvchilarning ijodiy salohiyati, mustaqil 

fikrlashi va global raqobatbardoshligi ta‘minlanadi. 

Raqamlashtirish va raqamli dunyoda o‗rganish borasida O‗zbekiston 

Respublikasi Prezidentining 2020-yil 5-oktabrdagi PF 6079 sonli ――Raqamli 

O‗zbekiston 2030‖ strategiyasini tasdiqlash va uni amalga oshirish chora tadbirlari 

to‗g‗risida‖gi farmonida ―raqamli dunyoda raqamlashtirish, raqamli texnologiyalarni 

ishlab chiqish, raqamli iqtisodiyot sohasida yangi loyihalarni ko‗rib chiqish va 

raqamli ta‘limni rivojlantirish‖ dasturlari amalga oshirilmoqda.2 Oxirgi yillarda 

raqamlashtirish insonning ish va kundalik faoliyatini tubdan o‗zgartirib yubordi. 

Raqamli transformatsiya jamiyatni, mehnat bozorini, ish beruvchilar talablarini va 

ishlash faoliyatini qayta shakllantirmoqda.    

Mamalakatimizda ta‘lim tizimi borasida raqamli transformatsiyani amalga 

oshirishda afzalliklar va imkoniyatlardan foydalanish bilan birga bu raqamli 

transformatsiya xavfini, ya‘ni qishloq va shaharlardagi tafovutni bartaraf etish 

samarali ravishda olib borilishi kerak. Ta‘limni raqamli transformatsiyaning yutuqlari 

bilan ta‘minlash raqamli texnologiyalar, raqamli ilovalar, online dasturlar va mobil 

ilovalar orqali ta‘lim sifatini oshirish, individual moslashuvchanlik zarurati va 

raqamli ko‗nikmalarga bo‗lgan talabni toboro ortib borishini ta‘minlaydi.  

Savodxonlik hamma uchun tanish bo‗lgan tushuncha. Savodxonlik bu asosiy 

kognitiv ko‗nikmalarni o‗zlashtirish darajasi bo‗lib, ona tilida o‗qish, yozish va 

matematik bilimlarning majmui. Ammo texnologiya va axboortlar murakkabligining 

rivojlanishi bilan biz uchun aniq bo‗lgan savodxonlik tushunchasi kengaymoqda. 

Zamonaviy inson uchun zarur bo‗lgan kompetentsiyalarni tasniflashga urinayotgan 

xalqaro tashkilotlar raqamli, axborot va ilmiy savodxonlikning ahamiyati haqida 

gapirishadi. Ko‗pincha bu turdagi savodxonlik bir -birini to‗ldiradi. 

O‗quvchilarning raqamli savodxonligini rivojlantirishda o‗qituvchilar ta‘lim 

berishda raqamli texnologiyalardan maqsadli, samarali foydalanishi, individual 

yondashishni zaruratini oshirishi va raqamli bilim, ko‗nikmalarni amalga oshirish 

muhim omil hisoblanadi. Bu borada o‗qituvchi o‗quvchiga shaxsiylashtirilgan, 

moslashuvchan va mustqil ishlay oladigan topshiriqlarni raqamli texnologiyalar 

orqali beradi. O‗quvchi o‗ziga yo‗naltirilgan ta‘limni, shu ma‘noda bilim olishni, 

olingan bilimlarini qo‗llay olish ko‗nikmasini, notanish vazuyatlarda egallagan bilim, 

ko‗nikmalarini qo‗llash malakasini oshirib, amalda tadbiq qila oladi.       

Mamlakatimiz maktablarida xalq ta‘lim vazirligi tomonidan maktab ta‘limini 

raqamlashtirish, maktab ta‘limiga axborot kommunikatsion texnologiyalrni 

integratsiya qilish, o‗qituvchi, o‗quvchi va ota-onalarning interaktiv muloqotlarini 

rivojlantirish, masofaviy va mustaqil ta‘lim olish uchun imkoniyatlarni amalga 

oshirish maqsadida kundalik.com raqamli ta‘lim platformasini ishlab chiqildi va 

amalda tadbiq etilmoqda. Bu platformada o‗qituvchilar uchun dars jadvallari elektron 

jurnal, uy vazifalarni boshqarish va turli hisobotlarni avtomatik ravishda amalga 

oshiriladi, ota-onalar uchun o‗quvchining kundaligi, uy vazifalari va muloqotlar 

uchun bo‗limlari orqali o‗z farzandlarini to‗liq nazoratga oladi, o‗quvchilar uchun 

kundalik daftari, portfolio, muloqot bo‗limlari orqali kelasi dars mavzulari biladi, 

o‗qituvchilari bilan o‗zaro muloqotlarini amalga oshiradi, davlat organlari uchun 

umumiy statistik ma‘lumotlarni to‗plash, yangiliklarni quyi tizimlarga yetkazishda 

aloqa va xabardor bo‗lish uchun ishlarini amalga oshiradi.  

Raqamli texnologiyalar o‗quvchilarga o‗rganish va ijodiy yondashish, 

muloqot etikasi va erkin fikrlarini berish imkoniyatlarini yaratadi. O‗quvchilarga 

raqamli dunyoda o‗rganish auditoriyadan tashqari vaqtlarda ham bilim olish imkonini 

beradi, o‗zinini erkin tutadi, tengdoshlari bilan erkin muloqot qiladi, o‗qituvchilarga 

o‗z fikrlani erkin namoyon eta oladi va tengdoshlari orasida tanqidlar va 

tortishuvlardan uzoq bo‗ladi. Raqamli dunyoda o‗raganish o‗quvchilarning vaqt 

o‗lchovi bilan chegaralangan jadvalli darslardan va jismoniy holatidan, shu ma‘noda 

nogironligi bo‗lgan bolalarning ta‘lim olishiga keng imkoniyatlar yaratadi. 

O‗quvchilarni raqamli dunyoda o‗rganish madaniyati, raqamli etikani amalga oshirish 

juda muhim masala. Bu masalaning yechimida davlat, o‗qituvchilar va ota-onalarning 

o‗zaro birlashib ish olib borishi kerak.   

Raqamli dunyoda o‗rganish o‗quvchilarni raqamli texnologiyalar tobora ortib 

borayotgan dunyoda o‗rganish, rivojlanish, ishlash va yashash uchun raqamli 

kompetensiyalar bilan ta‘minlash zarur. Bu kompetensiyalar kelajakda raqamli 

dunyoda ish beruvchi, mehnat bozori, iqtisodiy sohalar va raqamli sektorlar 

talablariga monand holatda faoliyat olib borish imkoniyatini beradi. O‗quvchilarni 

kelajakda kasbiga oid raqamlashtirish va raqamli texnologiyalarda ishlay olish 

qobiliyatlarini va kasbiy kompetensiyalarini rivojlantiradi. Shu sababdan o‗quvchilar 

va talablarga fanlar aro aloqadorlikni amalga oshirib kasbga yo‗naltirish va kasbiy 

kompetensiyarini rivojlantirish maqsadlarini olib borish zarur. 

Mamlakatimizda raqamli dunyoda raqamli texnologiyalar bilan ta‘lim olish va 

ta‘lim berish hamda ta‘lim tizimini raqamlashtirishda to‗laqonli ishlar amalga 

oshirilyapti. Jamiyatimiz, talaba yoshlarimiz va o‗quvchilarimizning raqamli dunyoda 

faoliyat olib borishda raqamli ta‘limning o‗rni beqiyos. Raqamli dunyoda 

o‗quvchilarni o‗rganish savodxonligini rivojlantirish, raqam ta‘limda ta‘lim olish 

samarasini oshirish, raqamli ta‘lim olish madaniyati va etikasini shakllantirish, 

raqamli texnologiyalardan o‗qilona foydalanish hamda raqamli ta‘limda axborot 

almashish, muloqot qilish ko‗nikmalarini rivojlantirish davlatimiz va 

o‗qituvchilarimizdan ma‘suliyat talab etadi. 

Аннотация: статья посвящена этносоциальному анализу религиозного воспитания 

